Дәреснең темасы. “Һаваның авырлыгы. Атмосфера басымы”
 Дәреснең максатлары:

1. Танып белү максаты:  атмосфера басымы, һава авырлыгы төшенчәләрен үзләштерү;      һаваның авырлыгы булуын тәҗрибәләр юлы белән исбатлау;

                       атмосфера басымын тудыручы сәбәпләрне аңлату; атмосфера   басымының барлыгын эксперименталь раслау.

2. Белемнәрне үстерү максаты: басым турында белемнәрне үстерү; анализлау һәм нәтиҗә  ясау күнекмәләрен үстерү

3. Тәрбияви максат: атмосфера басымының җирдәге тереклек өчен әһәмиятен күрсәтеп  экологик тәрбия бирү.

     Дәреснең тибы: яңа белемне бирү дәресе.

     Дәреснең төре: проблеманы чишү дәресе.

     Методлар: әңгәмә, сөйләү, демонстрация, эксперемент, компьютер технологиясе.

      Җиһазлар: компьютер, һава авырлыгын үлчәү өчен шар, үлчәү, пыяла көпшә, сулы савыт, стакан, озын юка агач линейка, автомат су эчергеч, ливер, шприц.

ДӘРЕСНЕҢ БАРЫШЫ.

1. Оештыру. Укучыларны барлау. Танышу.
2. Актуальләштерү

3. Укучыларны проблеманы аңларга әзерләү.

 Безнең дәреснең темасы “Һаваның авырлыгы. Атмосфера басымы”. Түбәндәге максатларга ирешергә тиешбез: һаваның авырлыгы булу-булмавын тәҗрибәләр юлы белән ачыкларга, атмосфера басымын тудыручы сәбәпләрне аңларга, атмосфера   басымының барлыгын эксперименталь юл белән расларга. (слайд 1)
   Безнең күбебез һава бернәрсәдә түгел дип уйлый, ләкин ул газ икән, димәк ул нәрсәдер. Газның билгеле бер размерлары яки формасы юк, ләкин ул пространствоны биләп тора. Җирне чолгап алган һәм җир өстеннән шактый зур биеклеккә күтәрелгән һава океаны җирнең тарту күче нәтиҗәсендә җиргә тартылып тора. 

4. Яңа теманы аңлату .

Сорау: сез ничек уйлыйсыз, һаваның авырлыгы бармы икән?

Тәҗрибә №1 Һавасын суырткан пыяла шарның авырлыгын үлчәү.
Нәтиҗә ясыйбыз, һаваның массасы бар, димәк авырлыгы бар.

Һавага авырлык көче тәэсир итә икән, җиргә тартыла икән, димәк аның авырлыгы бар. Әгәр дә без бер үк төрле берсе һава белән тутырылган, ә икенчесе буш волейбол тупларын үлчәп карасак, һава тутырылган тупның авыррак икәнен күрербез. 1м3 һаваның массасы 1,3 кг, 1м3 һаваның авырлыгы Р=9,8Н/кг*1,3кг=13 Н. Бер тәүлектә кешенең үпкәсе аша 20-30 кг һава уза. (слайд 2)
        Җирне чолгап алган һава сүрүе (география) атмосфера дип атала. Атмосфера грек сүзе “атмос” – пар, “сфера” – шар дигәнне аңлата. (слайд 3)
1. Әгәр атмосфера булмаса җир өслеге ай шикелле үк җансыз булыр, көндез һәм төнлә температура сикерешләре күзәтелер иде. (слайд 4)
2. Атмосфера җир өслеген начар нурланыштан һәм ультрамиләүшә нурлардан саклый. Җылылыкны тота. Анда метероитлар яна. Җир көн дәвамында тигез яктыртыла. Тавыш үткәргеч булып тора.

3. Атмосфера берничә мең километрга сузыла, төгәл чиге юк. Атмосфераның 99% аның өч аскы катламында: тропосферада, стратосферада, мезосферада тупланган.

4. Тропосферада, 8-16 км биеклектә кеше тудырган пычрак һаваның иң күп өлеше урнашкан. (слайд 5)
5. 20-25 км биеклектә озон катлавы урнашкан, ул барлык тереклекне ультрафиолет нурланыштан саклый.

6. Атмосфера бик күп төрле газлардан тора, иң күбе азот, кислород, аргон.

7. Җир атмосферасын тәшкил итүче кайбер газлар парник ролен үтиләр, алар җылылык энергиясен тоткарлыйлар.
8. Ел саен автомобиль газлары һәм җылылык станцияләре атмосферага 6 млрд тонна углекислый газ чыгаралар.

Сорау: ни өчен һава сүрүе күп еллар буе даими тора? Ни өчен молекулалар җирнең   тартуы нәтиҗәсендә җиргә төшмиләр? 

Җавап: чөнки алар хәрәкәт итәләр.

Сорау: ни өчен космик киңлекләргә очып китмиләр?

Җавап: җирдән аерылып очып китү өчен, молекуланың тизлеге, космик ракетаныкы кебек үк, бик зур тизлеккә ия булырга (ягъни 11,2 км/с ка тигез булган икенче космик тизлектәт кимрәк булмаска тиеш. Атмосфера молекулаларының тизлеге күпкә кечерәк. Шуңа күрә һава молекулаларының күпчелеге авырлык көче тәэсирендә җиргә бәйләнгән. (слайд 6)
Авырлык көченең тәэсире нәтиҗәсендә югары һава катлаулары, океандагы су кебек, түбәндәге катлауларны үз кысалар. Паскаль законы буенча бу басым барлык юнәлешләргә дә бер төрле   күчерелә. Шуның нәтиҗәсендә җир өслеге һәм андагы җисемнәр һава массасының басымын тоялар. Без бу басымны атмосфера басымы дип атыйбыз. (слайд 7)
Атмосфера басымының барлыгын тәҗрибәләр ярдәмендә ачыклыйк. Бөек Аристотель әйткән: башта фактлар җыярга, шуннан соң гына аларны фикер белән бәйләргә кирәк дигән.

Безнең алда су белән стакан, пипетка, шприц, пешкәк тора. Бу җиһазлар ярдәмендә тәҗрибәләр карап китик.

Тәҗрибә №2. Пешкәк белән су суырту. Аңлату.
Нәтиҗә:  пешкәкне күтәрсәк, аның артыннан су да күтәрелә. Моның сәбәбе – пешкәк белән су арасында һавасыз бушлык барлыкка килүдә. Әнә шул бушлыкка тышкы һава басымы астында пешкәк артыннан су күтәрелә.

 Бик күп еллар элек галимнәр, атомнар бушлыкта хәрәкәт итә дип уйлаганнар. Ләкин урта гасырларда дини күзаллаулар табигатьтә бушлык юк дигән фикергә китергәннәр, пешкәк артыннан суның күтәрелүен табигать бушлыкка юл куймый, су бушлыктан курка, шуңа күрә пешкәк артыннан ияреп менә дип уйлаганнар һәм суның бу үзлеген су насосларында кулланганнар. Ләкин шунысы кызык килеп чыга су 10,3 м га җиткәнче генә курка, башка күтәрелми. 1638 елда герцог Тосканский Флоренция бакчаларын фонтан белән бизәргә тели, ләкин су 10,3 м дан ары күтәрелми.
5. Өйрәнелгән материалны  ныгыту.
Тәҗрибә №3. Пипетка белән.

Тәҗрибә №4. Шприц .   Соломка белән су эчү.

Тәҗрибә №5. Фонтан. 

Нәтиҗә: су савыт эченә атмосфера басымы савыт эчендәге сирәкләндерелгән һава басымыннан зуррак булганга күрә керә.

Тәҗрибә №6. Ливер.

Сорау: өске өлешен каплагач, ни өчен су түгелми?

Җавап: Паскаль законы буенча атмосфера басымы өскә күчә һәм сыеклыкны тотып тора.
Сорау: сез бу прибор белән кайларда очрашканыгыз бар?

Җавап: кан алганда.

Тәҗрибә №7. Стаканны кәгаз каплап әйләндерү.

Тәҗрибә №8. Пешкән йомырканы шешә эченә кертү.

Укучылар ә хәзер тирән итеп 4-5 тапкыр сулыш алыгыз.

Сорау: ни өчен һава үпкәләргә керә?

Җавап: күкрәк киңлеге киңәя, күләм арта, ә үпкәләрдә басым аз, атмосферадан һава шунда күчә. (слайд 8)
Сорау: ә без ни өчен атмосфера басымын тоймыйбыз?

Җавап: безнең атмосфера басымына тигез эчке басым бар. Безнең күзәнәкләргә тышкы басым ясала, ә кан, башка сыеклыклар һәм газлар бу басымны тигезләп торалар. 

Тәҗрибә №9. Пыяла көпшәнең башын пленка белән каплап һава суыру. (слайд 9)
Бәлки сезнең шартлый торган балыклар турында ишеткәнегез бардыр. Тирән суда яши торган бу балыклар судан чыгарсаң, тышкы басым балыкның эчке басымына караганда кечерәк була һәм балык шартлый.

6. Өйрәнгәннәрне практикада файдалану.

1654 елда бургомистр Отто фон Герике  бу тәҗрибәне ясап замандашларын таң калдырган. Бер метр диаметрлы ике метал ярымшарны капма-каршы куеп, эченнән үзе уйлап тапкан насос ярдәмендә һавасын суырта. Бу шарларны 8 пар ат аера алмаган. Ә кранны ачуга шарлар аерылып китә. Бу тәҗрибә ярдәмендә ул чыннан да һава басымы барлыгын раслый. (слайд 10)
Тәҗрибә №10 ике стакан, шәм.
1. Атмосфера басымы тере табигатьтә киң кулланыла: чебеннәр тәрәзә өслекләрендә дә тора ала. пиавкалар, осминог. филләр су эчә. (слайд 11)
2. Медицинада: шприц, пипеткалар, банкалар.

3. Авыл хуҗалыгында: кош-кортлар өчен эчемлек савытлары

4. Кеше тормышында: сулыйбыз, эчәбез.

Кешенең тәне атмосфера басымына җайлашкан һәм аның үзгәрешләрен авыр кичерә. Биеклеге 4000 метрдан биек булган тауларга менүне  күп кешеләр авыр кичерә: суларга авырлаша, борыннан һәм колаклардан кан китәргә, кеше аңын югалтырга мөмкин.
7. Дәрескә йомгак ясала, билгеләр куела.
1. Һаваның авырлыгы бар
2. Җирнең һава сүрүе атмосфера дип атала.

3. Җир өслеге һаваның басымын тоя – атмосфера басымы. (слайд 12).
